З. Бигиевнең “Меңнәр, яки гүзәл кыз Хәдичә” романы буенча 9 нчы сыйныфта үткәрелгән дәрес эшкәртмәсе.

Тема: З. Бигиевнең “Меңнәр, яки гүзәл кыз Хәдичә” романы. 
Максатлар:1) З. Бигиев иҗатына гомуми нәтиҗә ясау:

а) образлар аша әдәби әсәрне анализлау;

ә) әдәбият теориясен әсәр өстендә ныгыту;

б) язучының әдәбиятка алып килгән яңалыгын ачыклау;

в) әсәрнең тәрбияви әһәмиятен билгеләү;

2) укучыларның фикерләү сәләтен булдыру.

3) гомумкешелек сыйфатларын тәрбияләү 

Җиһазлау: 1) 9 нчы сыйныф өчен дәреслек-хрестоматия;

2) Заһидуллина Д.Ф. Урта мәктәптә татар әдәбиятын укыту методикасы.

3) Галимуллин Ф. Г. , һ.б. Туган тел һәм әдәбият (10 нчы сыйныф);

4) Язучының портреты, китаплары.

Дәрес барышы

1. Укытучының кереш сүзе.

Бүген без татар әдәбиятының күренекле вәкиле булган З. Бигиевнең “Меңнәр, яки гүзәл кыз Хәдичә” романы турында сөйләшербез. Моның өчен дәресебезнең максатлары белән танышыйк (укытучы укып китә). Хәзер турыдан-туры дәреснең темасына мөрәҗәгать итеп, сорауларга игътибарны юнәлтик.

1. Ни өчен автор үз әсәрен шулай атаган?

Укучыларның җавабы.

Димәк, З. Бигиев үз әсәрендә укучыны ике төп мәсьәләгә юнәлтәсе килә, ягъни эпиграф буларак алына: акча-байлык һәм гүзәллек.

2. Сезнеңчә ничек, кем гүзлрәк? Хәдичәме яки Зөләйхамы?

Укучылар җавабы.

3. Зөләйха һәм Хәдичә образларын чагыштырырыгыз.

Укучыларның фикере.

Димәк, әсәрдә Әхмәди бай кызы Хәдичә турында бик кыска сөйләнелә. Роман аның исеме белән аталса да. Хикәяләү барышында аның портре-тын да һәм тулы характеристикасын да бирми. Әсәрдә реалистик күрсә-телгәнчә. Хәдичә үзенә үзе хуҗа түгел. ә Зөләйха исә үз алдына куйган максаты бар: ул үзенә тугрылыклы, белемле иптәш сайларга омтыла. Үзенең мәхәббәте өчен  көрәшә. Ләкин кыенлыктан чыга алмыйча, үз-үзен һәлак итә. 

4. Зөләйха белән очрашканда, сез  Мусаны ничек күз алдына китердегез? Аның мәхәббәте чынмы, ялганмы , ясалмамы?

5. Муса белән Зөләйханың Петербург һәм Казанда очрашу эпизодлары ту-рында уйланыгыз. Һәр ике очракта геройларның рухи хәлен күз алдына китерегез һәм шул күренешне тасвирлап бирегез.
6. Мусаның Зөләйха белән соңгы тапкыр очрашудан калган тәэсире нинди?

7. Габденнасыйрның әйләнә-тирәдәгеләргә булган чын мөнәсәбәтен ачыклагыз.

Укучылар җавабы.

Димәк, аңарда иптәшлек тә, дуслык та юк. Тик ялган һәм икейөзлелек кенә бар. Үлемен дә ул, Хәдичәнең йөз мең сум акчасы белән кәләшлеккә алуга ирешмәве белән аңлата.

8. Муса белән Габденнасыйр образларын чагыштырыгыз.

9. Хәдичә турында сез нәрсә уйлыйсыз? Үз тирәсендә барган көрәш аңа билгелеме, бу хакта аның фикере ничек булыр?

Укучылар җавабы.

 Хәдичә ихтыярсыз булып чыга. Аның акчасын кем яулап алса, Хәдичә дә шуныкы булырга тиеш. Башта ул Мусага барырга тиеш булып, Муса гаепләнеп төрмәгә кергәч, аңа хат язып,  үзенең “мәхәббәте”, аның өчен кайгыруы турында белдерсә, ахырга кадәр шул карашында тора алмый. Озак та үтми, аталары аны Габденнасыйрга бирергә булгач. Хәдичә аңа барудан да баш тартмый, каршылык күрсәтми.

10.Шубин һәм Андреев образлары аша автор нәрсә әйтергә тели?

Укучылар җавабы.

Димәк, Автор Шубин һәм Андреев образлары аша патша суды чинов-никларының да акча колы булуларын күрсәтә алган.

11. Бу әсәрдә сезгә кайсы образ күбрәк ошады һәм ни өчен?

12. Әсәрнең төп идеясен билгеләгез.

Укучылар җавабы.

Димәк, әсәрнең исеме үк аның төп темасьн һәм идеясен билгели. Биредә сүз Хәдичә һәм зөләйхаларның гүзәллекләре, мәхәббәт тарихлары ха-кында гына бармый, ә капиталның, акчаның капитализм шартларында кешеләр арасындагы мөнәсәбәтләрне, аларның морален (әхлагын) билгеләүдә тоткан урыны турында бара.

13. Әсәрнең татар әдәбиятына алып килгән яңалыгы һәм әһәмияте нәрсәдә дип уйлыйсыз? 

Укучылар җавабы.

Димәк, З. Бигиевнең җәмгыятьнең әхлагын тәнкыйть итә башлый, реаль образлар тудыруы, тематика һәм жанр ягыннан керткән яңалык-лары – барысы да татар әдәбияты тарихында яңа күренеш, прогрессив адым иде. “Әльислах” газетасында Ф. Әмирхан З. Бигиевне татар әдәби-ятына яңалык алып килүчеләрнең берсе итеп тануы турында язды.

З. Бигиев әсәрләрендә гәүдәләндерелгән реаль тормыш күренешләре яшь буынга үткәннең караңгы якларын, җәмгыятьнең тискәре якларын күрергә өйрәтә.
Билгеләр кую.

Өй эше: кызлар Муса һәм Габденнасыйрга, ә малайлар Хәдичә һәм Зөләйхага чагыштарма сыйфатнамә (характеристика)  язып килә.
